
Strucni rad

Nezir Halilovié¢!

PROGRAMIRANJE SAMOVREDNOVANJA U
SKOLI

Sazetak

Nasu svakodnevicu karakterisu vrtoglave promjene. lako se
¢ini da su promjene sveobuhvatne u formalnoj organizaciji
Skolstva one nisu toliko uocljive kao u drugim segmentima Zivota,
ali se izravno odrazavaju na Skolu i njene kljucne faktore: djecu,
nastavnike, nastavne sadrzZaje, roditelje. Upravo u tom svjetlu,
namece se pitanje potrebe za programiranjem odgojno-
obrazovnog rada i kvalitet istog. Programiranje je zahtjev
danasnjice, a kvalitet pristupa tom pitanju, u danasnjim uvjetima,
jedan je od mjerljivih pokazatelja kvaliteta odgojno-obrazovnog
rada. Danas se programira sve i raznorazni programi uzimaju sve
veci udio nasih Zivota. U tom smislu i eksterna evalucija i interna
samoevaluacija postaju predmet programiranja, tim prije S§to
danasnja saznanja ukazuju da samoevalucija dobija sve veci
znacaj cak i u poslovnim i industrijskim krugovima. Dakle, veza
izmedu samoevaluacija i kvaliteta je izravna, a programiranje
samoevalucije predstavlja vrhunski domet ozbiljnosti pristupa tom
znacajnom  pitanju. Buduc¢i da programiranje predstavija
zamisSljenu konkretizaciju radnji i sadrZaja, a samoevalucija
predstavlja opce preispitivanje konkretnih aktivnosti, javilo se i
pitanje istraZivanja c¢injenicnog stanja i odredivanje pocetne tacke
u samoevalucijskom pristupu. Na tom osnovu uradio sam
istraZivanje viastitog odgojno-obrazovnog rada u odjeljenju koje
vodim pet godina, ispitujuci stavove ucenika i roditelja po
standardizovanim upitnicima. Rezultati do kojih sam dosao
pokazali su da se nase videnje odgojno-obrazovnih dometa ne
podudara sa rezultatima ispitivanja u pojedinim segmentim.
Postoji znacajna digresija izmedu naseg videnja i stavova nasih
sagovornika s kojima direktno komuniciramo i u bliskoj smo
odgojno-obrazovnoj saradnji. Rezultati istraZivanja dodatno su

potvrdili potrebu za programiranjem samoevaluacije, pogotovo
kada je u pitanju suptilni odgojno-obrazovni rad u Skoli.

Kljuéne rijeci: evaluacija / samoevaluacija / programiranje /
planiranje/ promjene / Skola

1. UVOD

Skola je jedna od malobrojnih institucija u kojima primaoci
usluga gotovo da nemaju prava
da procijene njihov kvalitet. (Gordon, 2008.)

Zivimo u vremenima kada je najéeée koridtena rijed
promjena. Cinjenica je da savremeno drudtvo prolazi kroz
oCigledne obimne i sveobuhvatne promjene. Munjeviti razvoj
informacionih tehnologija odrazio se na sve sfere druStvenog
Zivota, te stoga 1 ne cudi Cest govor o promjenama, kao i
nostalgi¢no spominjanje starih vremena kada je sve bilo laksSe i
drugacije. Medutim, nostalgija nikada nije uspjela zaustaviti nalet
promjene, zato je najbolje uhvatiti se u koStac sa nadolaze¢im
promjenama i to Sto prije i Sto spremnije to i bolje.

Opcenito uzevsi kod promjena se mora znati: koje sile
pokrecu promjenu, Sta je promjena, Sta se mijenja, kada ce doci do
promjene, zasto se ljudi opiru promjenama, te kako se otpor
prevazilazi.

Pa ipak, ¢ini se da su Skole ostale poljednji bastioni u kojima
se promjene najsporije desavaju. Cini se da za $kole ne vazi pravilo
da je ,svrha postojanja organizacije u tome da posluje (djeluje)
uspjesno®. (Aleksi¢, 2008:9), ve¢ se, uglavnom, zadovoljavaju
samopostojanjem. Kratkim boravkom u Skoli da se primijetiti da je
glavna tema vecine nastavnika koliko prvacic¢a se ocekuje da ¢e se
upisati prvi razred, a ne koliko mjesta je osvojeno na takmicenjima
1 koje rezulatate su postigla djeca te skole!!!

Pa ipak, evidnetni su pokusaji da se korjenite reforme uvedu i
u Skolu. Savremeno drustvo je doprinijelo tome da su kljucni
pojmovi dana$nje ekonomije zadovoljstvo klijenta, kvalitet usluge,
predanost 1 odgovornost, a sve to poCinje traziti svoje implikacije u
Skolstvu. Upravo na tom tragu, brojni su pokusaji da se dode do
poboljsanja i u djelovanju skole.

Budu¢i da je cjelokupno proslo stoljece kao opcinjeno
egzatnos¢u 1 respektovanjem samo mijerljivih pokazatelja, sasvim
ocekivano se u reformama Skole pristupilo ,,s mjerljive strane™.

Fink i Stoll isticu da su planovi reformi gotovo svih drzava i
pokrajina zasnovani na uvjerenju da ¢e ,,do poboljSanja doéi samo
ako testiramo ucenike i u¢inimo Skole i nastavnike odgovornijim za
proizvode Skolovanja.“ Metafora ,,proizvoda“ koja se ustalila u
Skolskoj upotrebi dolazi kao posljedica sveopce trziSne orijentacije.
Medutim, zalosno je da, kao $to navode Fink i Stoll, ,,postoji vrlo
malo dokaza da vanjsko ocjenjivanje poboljsava kvalitet
obrazovanja®, naprotiv, ¢ini se da je puno viSe dokaza negativnog
ucinka istog na poucavanje i da je takav pristup proizveo potpuno
novu pojavu u Skolskom okruzenju, a to je ,,poucavanja za testove.*
(Fink i Stoll, 2000) Sve nam to namece potrebu da se
preorjentiS$emo na samoevaluaciju odgojno-obrazovnog rada u
Skoli. Ne mozemo zaboraviti da je nastavnik bio i ostao jedan od
klju¢nih faktora odgojno-obrazovnog rada u Skoli, a njegova
funkcija inicijatora odgojno-obrazovnog djelovanja obavezuje nas
da u svim pristupima njegovom osjetljivom pozivu budemo krajnje
obazrivi, mozda jednako koliko smo obazrivi u rukovanju s
eksplozivom.

Ako je nekada samoevaluacija mogla dolaziti Cisto intuitivno
i povremeno, shodno licnom raspoloZenju, moderno vrijeme i
informaticki trendovi u kojima se programira gotovo sve S§to
c¢ovjeku padne na pamet namece nam potrebu da programiramo i
svoju samoevaluaciju. U ovom radu dajemo prikaz jednog
samoevalucijskog pristupa nastavnika u petom razredu
devetogodisnje osnovne Skole.

2. SKOLA I PROGRAMIRANJE

Da ne bismo izgubili iz vida osnovnu ideju vodilju naSeg rada
podsjetimo se na definicije Skole. Jasno je da je mnostvo teoretiCara
dalo joS§ vece mnostvo definicija Skole, koje viSe-manje ukazuju na
ista obiljezja. Jedna od tih definicija kaze da je Skola ,,odgojno-
obrazovna institucija u kojoj se s jasno odredenim ciljem 1
zadacima, planski, sistematski i pod rukovodstvom nastavnika sticu
znanja, vjestine i navike, razvijaju fizicke 1 psihicke sposobnosti,
obogacuje 1 svestrano razvija ljudska licnost. Njene ciljeve,
zadatke, sadrzaje i organizacione forme odreduje drustvo prema
svojim potrebama 1 moguénostima, prema potrebama i
moguénostima mladih ljudi, nastoje¢i da sadrzaj obrazovanja
prozme svojom ideologijom, odgojno-obrazovni rad i njegove
rezultate stavi u sluzbu drustvenog progresa i da svi odgojni

utjecaji van Skole idu onim smjerom kojim ide Skolski odgoj.*

(Mandié, 1976: 7)

U ovoj definiciji ponudena su klju¢na obiljezja Skole i njenog
odgojnog rada, mada Skola danas ¢ini mnogo da modernizuje svoj
rad, da se opremi savremenim sredstvima, izvrsi reformu nastavnih
planova 1 programa, te da sadrzaje i metode rada prilagodi
potrebama i interesovanjima mladih. Cinjenica je da u tome samo
djelimi¢no uspijeva. Razlozi neuspjeha Skole mogu se traziti na
viSe adresa i to:

— u Cisto Skolskim faktorima: ,.Ciljevi odgoja i obrazovanja
znatno su uopsteno postavljeni, dosta su ambiciozni i tesko se
ostvaruju u danaSnjim uvjetima, nastavni planovi i programi
(NPP) nasih  Skola preoptere¢eni su faktografijom,
historicizmom, formalizmom i ne odrazavaju u potpunosti nivo
svjetskih 1 naSih nau¢nih i drugih postignuc¢a, udZbenici i
priru¢nici nisu uvijek sustinski, sadrzinski i metodicki u skladu
sa zadacima savremene nastave, sadrzaji odgojno-obrazovne
djelatnosti nisu dovoljno prilagodeni potrebama naSeg drustva i
mogucénostima, potrebama 1 interesima ucenika. Nacin na koji se
sastavljaju NPP, prate¢i materijali, instrumenti i procedure
kojima se verifikuje njihova svrsishodnost i vr$i dopunjavanje,
ne odgovaraju u svemu zahtjevima naucnog istrazivanja i
naucne verifikacije za koju se zalaze pedagosSka nauka.*
(Mandi¢, 1976: 9)

— u djeci: ,,Danasnja djeca jesu drugacija u nekim segmentima.
Porede¢i ih sa ranijim generacijama koje su tesko dolazile do
informacija danasnja djeca su ,,Setajuc¢e enciklopedije.” Za njih,
tako ,,prefinjenu publiku®, dosadne su i nezanimljive one Skole
koje svoju funkciju svode na puko prenoSenje znanja i ¢injenica.
Sama televizija, takva kakva je, prevazilazi taj zastarjeli koncept
skole kao izvora podataka. Cak i u modernim kolama koje su
opremljene savremenim nastavnim sredstvima, koje razvijaju
tehnike wucenja putem otkrica 1 metode ovladavanja
informacijama, procesima 1 postupcima, koje se bave
razjasnjavanjem vrijednosti, vjestinama rjeSavanja problema i
tome slicno, ¢ak i tu se nastavnici suocavaju s teskocom
iznalazenja dovoljno vremena za procese poducavanja i ucenja.
(Gordon, 2008: 139)

— u nastavnicima: Naime, nastavnici su spona koja povezuje
neiskustvo ucéenika i zahtjeve nastavnih sadrzaja. Zbog svega

toga od kvaliteta licnosti i profesionalne osposobljenosti
nastavnika najvise i zavisi kvalitet i uspjeh uc¢enika. ,Najvecu
prepreku da nastavnici postanu uzor ¢ine ,,dvostruki standardi®,
koji preovladavaju u skolama. ,,Radi onako kako ti kazem, a ne
kako ja radim“, nije ba$ neki uspjeSan nacin ucenja o
vrijednostima... Ne postoji nacin da se izbjegne modelovanje.
Ucenici registruju sve Sto nastavnici urade, kazu ili kako se
oblace. Oni to upijaju mnogo vise nego Sto to nastavnici misle.
Nastavnici su na oku svojih u€enika iz dana u dan. Njihovi
postupci imaju daleko veci utjecaj na ucenike nego bilo Sto
ikada mogu da iskazu rijec¢ima.” (Gordon, 2008: 229)

— u roditeljima: Danasnji roditelji prezauzeti su poslom i Cesto
nedovoljno spremni da ucine dodatni napor i ukazu malo viSe
paznje svojoj djeci, mnogi su nesvjesni drustvenih tokova i
zahtjeva koji se smjenjuju i namecu vrtoglavom brzinom.

— u Siroj drustvenoj zajednici: ostvarivanje c¢vrste veze sa
organima vlasti, predstavnicima drustveno-politickih
organizacija, kulturnih institucija, sportskih drustava i drugih
Cinilaca drustvene sredine koji trenutno ne pruzaju adekvatnu
pomoc¢ i podrsku skoli u njenom svakodnevnom radu, itd.

Dakle, skola predstavlja vrlo dinamican i razgranat sistem
odgojno-obrazovne djelatnosti. Ona obuhvata nastavu, slobodno
vrijeme, slobodne (vannastavne) aktivnosti, kulturnu i javnu
djelatnost i dr. aktivnosti. Samim tim i1 na nju se odnose tri
sustinske faze svakog ljudskog rada:

PRIPREMNA - OPERATIVNA - VERIFIKATIVNA.

Neophodni uvjet za bogatstvo, efikasnost 1 sadrzajnost
odgojno-obrazovnog rada Skole je upravo sistematsko planiranje 1
temeljito programiranje svih Skolskih aktivnosti, pocevsi od
aktivnosti nastavnika, uCenika, direktora, pedagoga i svih drugih
faktora koji utjeCu na kvalitet odgojno-obrazovnog procesa, a
savremena istrazivanja ukazuju da moramo planirati i programirati
¢ak 1 samovrednovanje, jer jedna od najceS¢e koristenih rijeci kod
moderne omladine jeste program. Danas na ponudi imamo cio niz
informatickih korisnickih programa, koji pokrivaju Siroki spektar
nasih aktivnosti, pocevsi od igre i zabave, pa sve do skupocjenih
profesionalnih programa usko vezanih za sve profesionalne
aktivnosti danaSnjice. Zajedni¢ko za sve njih je da su nastali
programiranjem. Dakle, programiranje je jedna od izuzetno Cestih i

razgranatih aktivnosti danasnjice, ali danas sve to za nas radi neko
drugi, neki drugi stru¢njaci.

Programiranje je prisutno i na nivou $kole. Stavige, nemoguée
je zamisliti normalan rad bilo koje Skole i bilo kojeg nastavnog
predmeta, bez prethodnog planiranja i programiranja nastavnih
sadrzaja koji ¢e se realizovati u toku te Skolske godine. Rad
savremene Skole koja tezi da udovolji savremenim zahtjevima
nezamisliv je bez kvalitetnog programiranja njenog rada. Program
rada Skole obuhvata razradene programe rada nastavnika, koji
predstavljaju konkretizaciju i selekciju radnih zadataka koje ¢e u
toku godine realizovati. Nazalost, u praksi se cesto deSava da
Skolske i predmetne programe uglavnom programira neko drugi,
pri ¢emu ih veéina korisnika nasumice prepisuje Cesto i bez
najosnovnijeg kritickog osvrta na njihov kvalitet!? Ali jo§ nismo
odgovorili na pitanje Sta je to programiranje?

Pod programiranjem podrazumijevamo strategiju realizacije i
konkretizacije ciljeva 1 zadataka Skole. ,Programiranje je
transformacija opstosti u posebnost i pojedinacnost, svodenje opcih
ciljeva u konkretne radne i operativne zadatke.* (Mandi¢, 1976: 20)
Konkretnije reeno, programiranje nudi odgovor na pitanja STA,
KADA i KO. Dakle, KO ¢e realizovati planirane sadrzaje, KO ¢e
pratiti tu realizaciju, a KO ¢e vrednovati. Svrha programiranja je
podizanje kvaliteta rada Skole i optimalno angazovanje svih
¢lanova kolektiva. Programiranjem se znacajno olaksava realizacija
programskih sadrzaja 1 izbjegava prazan hod 1 kolizija u
rasporedima aktivnosti. Programiranjem se radni zadaci ¢lanova
kolektiva prilagodavaju njihovim moguénostima, interesima i
sposobnostima. Srodni pojmovi pojmu programiranja su:

Projektovanje koje predstavlja kompleksnu djelatnost koja
omogucava opce projekcije u odredenoj sferi ljudskog rada. Ono
omogucava sagledavanje op¢ih zadataka Skole. To je startna baza
od koje se polazi u radu. Obi¢no pocinje kao projektovanje u glavi 1
kljucno obiljezje mu je opcenito gledanje. Projektovanjem
dobijamo projekcije razvoja koje mogu biti: kratkorocne,
srednjorocne, dugorocne.

Planiranje je znacajno konkretnije i preciznije. Ono se u
pravilu nadovezuje i sjedinjuje sa projektovanjem. Iako je
konkretnije, jo§ uvijek nije odredeno KO, KADA, GDIJE.
Projektovanje i planiranje su uvodne faze 1 preduvjeti
programiranja.

Programiranje je aktivnost koja treba da dovede do
najkonkretnijih rjeSenja koja se ostvaruju u skoli. ,,Programiranje je
konkretizacija sadrzaja, aktivnosti, mjesta, vremena i nosilaca
pojedinih programskih zadataka rada Skole, kao i utvrdivanje nacina
pracenja i vrednovanja rada s ciljem da $kola permanentno izgraduje,
konkretizuje i usavrSava svoj sistem rada i efikasnije ostvaruje svoju
pedagosku funkciju. (Mandié, 1976: 36) Odnose medu njima mogli
bismo Sematski prikazati na sljede¢i nacin:

| projektovanje | op¢i normativi
| planiranje | posebni normativi
| programiranje | pojedina¢ni normativi

Osim toga, prilikom programiranja vlastitog rada potrebno je
voditi racuna o aktuelnim drustvenim potrebama, potrebama skola,
raspolozivim materijalnim i kadrovskim uvjetima i o potrebama i
interesima ucenika i njihovih roditelja. To mozemo predstaviti
sljede¢om shemom:

POTREBE INIVO RAZVIJENOSTI
KONKRETNE PRAKSE SKOLE

Klju¢no polaziste u programiranju samoevaluacije je uzimanje u
obzir godisnjeg plana rada Skole.

U oviru programa vlastitog rada potrebno je saciniti i program
vrednovanja koji predstavlja sastavni dio programa rada i ova dva
dijela se nalaze u funkcionalnoj povezanosti i uzajamnoj
uvjetovanosti.

Medutim, u nastavnoj praksi rijetko gdje se spominje program
samovrednovanja ili  samoevaluacije, koji je u suptilnom
nastavnickom pozivu c¢esto znacajniji nego formalni program
evaluacije kojim se uobicajeno prate samo mjerljive i evidentirane
komponente $kolskog rada, dok sve ostale ostaju neregistrovane i
samim tim nezapazene, iako je poznato da je uvjet za uzlaznu putanju

bilo kojeg procesa postojanje odgovarajuceg feed beck, tj. povratne
informacije.

Verifikovana nastavna praksa je pokazala da razradeno
programiranje i sistem prac¢enja programa kod nastavnika jaca osjecaj
sigurnosti i odgovornosti, te obezbjeduje bolju realizaciju programskih
zadataka.  Koristi od programiranja nastavnog rada mozemo
predstaviti sljede¢om shemom:

PROGRAMIRANJ
E
AR
[ T ]
MOTIVACIISKA KVALITET HUMANIZACLIA
ULOGA MEDUJUDSKIH ODNOSA
ODNOSA

7A 7A UCENIKA BOLJA AFIRMISANJE
PRERASPODJELA PRAVIH VRIJEDNOSTI]
NASTAVNIKA (UHODAN POSLOVA I VECA 1ZASLUGA
(NADZOR) SISTEM) ODGOVORNOST

O vaznosti i zmnacaju programiranja dovoljno nam govori
dosadasnja praksa koja pokazuje da ,,u Skoli u kojoj potrebe nisu
pradene programiranjem i organizacijom, gdje nedostaje perspektiva,
dolazi do stagnacije i propadanja kolektiva“. (Mandi¢, 1976: 23)

Kao prvo obiljezje takvih kolektiva je pojava neformalnih grupa.
U principu, ¢im prestane da efikasno funkcioniSe zvani¢na
organizacija pojavljuje se vece prisustvo sive, neformalne
organizacije, koja pocinje da nagriza kolektiv iznutra i izravno
umanjuje kvalitet njegovog ucinka.

Dobar program omogucava efikasnije rukovodenje kroz svoje
sisteme. Usmjeravanja, korigovanja, podsticanja, pedagoskog vodenja
i vrednovanja.

DOBAR PROGRAM
OMOGUCAVA
EFIKASNUE
RUKOVODENJE KROZ
SISTEME

- .

U govoru o programiranju moramo ukazati na funkciju
programiranja Koja podrazumijeva upravljanje odredenim stanjima
u sistemu. Jednostavno refeno programiranje predstavlja
strukturiranje sistema, a glavne elemente svih organizacionih
sistema, pa 1 Skole, moZemo predstaviti sljedecom shemom:

ELEMENTI ORGANIZACIONIH SISTEMA
INPUT - ULAZ Npr. ucenici koji se upisuju u skolu
TRANSFORMATOR Programski sadrzaji, nastavnici,

nastavna sredstva, udzbenici, metode
djelovanja i drugo.

AUTPUT - 1ZLAZ Odlazak ,.transformisanih“ u¢enika
EKSTERNI FEED Evaluacija
BECK

INTERNI FEED BECK | Samoevaluacija

Kao sto vidimo i evaluacija i samoevaluacija su sastavni dio
sistema, te im se u svakom pogledu mora posvetiti puna paznja.
Programeri se uvijek nalaze u ciklusu koji neprekidno traje i sto je
viSe povezan, utoliko je uspjesnije njegovo djelovanje.
Programiranje ima svoje tri klju¢ne funkcije od kojih izravno ovisi
kvalitet programa, ali i rada u Skoli, ili bilo kojoj drugoj
organizaciji. Funkcije programiranja mozemo predstaviti sljede¢om
shemom:

FUNKCIJE PROGRAMIRANJA

INFORMATIVNA | Sistem i informacije koje prate dobru
koncepciju  programiranja.  Programiranje
mora  biti zasnovano na  pouzdanim

informacijama 1  pokazateljima. @ Bez
kvalitetnog informisanja nema kvalitetnog
programa.

PREDIKTIVNA Predvidanje odredenih pedagoskih ishoda na
osnovu postojecih Cinjenica 1 zakonitosti
moguée je samo na osnovu dobro poznatih
¢injenica i zakljucaka.

REGULATIVNA | Sistem zahtijeva 1 postupaka u funkciji
normativnog obavezujeCeg znaCaja za sve
clanove kolektiva. Ova funkcija je motorna
snaga svakog dobrog progama i ona je
sustinsko obiljezje programiranja.

Kod nas se u praksi Cesto brkaju pojmovi planiranja i
programiranja ili je pojam programiranje u potpunosti izostavljen.

Tako naSa aktuelna Skolska praksa poznaje viSe planova i to:
godisnji plan rada skole; plan strucnih aktiva; plan razrednog
vije¢a; plan rada nastavnickog vijeca; plan rada pedagoga skole;
plan rada direktora; finansijski plan; plan rada savjeta roditelja;
plan razvoja skole, razvojni plan.

Dakle, planiranje, odnosno programiranje mozemo razumjeti
i kao upravljanje sistemima rada Skole.

3. EVALUACIJA - VREDNOVANJE I SAMOEVALUACIJA
- SAMOVREDNOVANJE

Kao $to smo ve¢ napomenuli jedna od tri kljucne faze svakog
ljudskog rada, uz pripremnu 1 operativnu je i verifikativna. Valjana
evaluacija temelj je unapredivanja kvaliteta obrazovanja. Ona nam
pruza informacije o tome kakvi smo, pomaze nam uociti koji su
problemi prioritetni i nudi ideje o tome kako ih ucinkovito
rjesavati. Vrednovanje ukljuuje sve vrste sistematiziranih, na
informacijama temeljenih procjena o radu osnovnih aspekata
odgojno-obrazovnog sistema. (Scheerens i dr., 1999)

— vrednovati = dati sud o ne¢emu

— nikada nije neutralno

— uvijek je motivirano ponaSanje (Macbeath, 1999) Stoga

je izuzetno vazno: KO vrednuje i ZASTO?

U govoru o evaluaciji dosta su zanimljive Mc Gregorove
teorije. Naime, istrazuju¢i utjecaj ljudskog ponaSanja na
upravljacke akcije Mc Gregor je formulisao Teoriju X po kojoj
prosjecno ljudsko bice ima odvratnost prema poslu i izbjegavat ¢e
ga ako moze, zbog Cega veéina ljudi mora biti obuzdavana,
kontrolisana 1 kaznjavana da bi postigla potrebne rezultate; te
Teoriju Y kao alternativu prethodnoj, prema kojoj pojedinac
podjednako trosi fizicku i mentalnu energiju u igri i odmoru kao 1
kada obavlja neki posao. Zavisno od uvjeta osoba u poslu moze
osjecati zadovoljstvo. Kontrola ne mora biti samo vanjska, ona
moze biti i samokontrola. (Bajri¢ 1 Stevanovi¢, 1999: 19-20) 1z Mc
Gregorovih teorija lahko mozemo uociti prostor za inspekcijske
eksterne evalucije, kao i za interne samoevaluacije rada.

Sustina 1 jednih i drugih evalucionih procesa jeste da
djelatnika dovedu u stanje odgovornosti bez koje uopée ne mozemo
ni govoriti o kvalitetu. U prilog znacaju samoevalucije govori i
podatak da savremeni poslovni i industrijski krugovi sve vise
odustaju od inspekcijske kontrole kvaliteta, te da odgovornost za

